
MÖVZU 
Ölkədə qızıl yataqları tapılıb. Qızıl istehsal etmək üçün ölkəyə yeni avadanlıqlarla kömək olunur. Tapmaq lazımdır:
a) Ölkənin cari tədiyyə balansı kəsiri və ya artıqlığı olacaq?
b) Hansı amillər bizi balansda artıqlıq olması və ya kəsr olması fikrinə gətirəcək.






Qızıl ehtiyatı mərkəzi emissiya bankının, yaxud dövlətin maliyyə orqanlarının və ya beynəlxalq valyuta kredit təşkilatlarının sərəncamında olan mərkəzləşdirilmiş qızıl ehtiyatıdır (külçə və sikkə formasında). Sərbəst qızıl tədavülü zamanı (1929-1933-cü illərə qədər) qızıl ehtiyatı beynəlxalq tədiyyələr (dünya pulu fondu), daxili metal tədavülü, əmanətlər üzrə tədiyyələr üçün və banknotların xırdalanması üçün ehtiyat fondu qismində xidmət göstərmişdir. Metal pulla tədavülün kağız pulla əvəz edilməsi ilə və banknotların qızıla xırdalanmasının (dəyişdirilməsinin) dayandırılması ilə qızıl ehtiyatı yalnız beynəlxalq tədiyyələr üçün əhəmiyyətini saxladı. İkinci dünya müharibəsindən (1939-1945-ci illər) sonra qızıl ehtiyatının bu rolu tədiyyə balanslarının pozulması ilə, inflyasiya ilə və valyutanın qiymətdən düşməsi ilə əlaqədar xeyli artdı. Hərbi maliyyə ehtiyatı kimi qızıl ehtiyatının rolu həmçinin artdı. Tədricən inkişaf etmiş ölkələrdə mərkəzi banklarda və xəzinədarlıqda qızıl ehtiyatlarının əksəriyyət hissəsini cəmləndirərək qızıl ehtiyatının milliləşdirilməsi həyata keçirildi. 
Tədiyyə balansı ölkə rezidentlərinin qeyri-rezidentlərlə müəyyən zaman aralığında (adətən bir il) həyata keçirdiyi ticarət və maliyyə əməliyyatlarını mühasibat uçotunun ikili yazılışı şəklində əks etdirən statistik hesabdır. Nəzəri baxımdan tədiyyə balansı həmişə taraz olsa da, bu çox vaxt kor-təbii olmayıb dövlətin müdaxiləsindən irəli gəlir. Belə ki, ölkəyə daxil olan maliyyə-ticarət axınlarının pulla ifadəsi ölkədən çıxan axınlarınkından kiçik olduğu halda TB kəsri əmələ gəlir ki, bunun da mənfi nəticələrindən qorunmaq üçün dövlət maliyyə qurumları müdaxilə edib tarazlığı təmin edir. 
Daxil olan axınların dəyəri çıxanlarınkından böyuk olduqda yaranan tədiyyə balansının artığı da mənfi hallara səbəb ola bilər (məs. bu vəziyyətdən yarana biləcək inflyasiyadan ehtiyat edən maliyyə investorları milli puldan qaçarlarsa, bu valyuta böhranına səbəb ola bilər.)
Ölkədə qızıl ehtiyatı tapılıbsa ilk növbədə dövlət xüsusi xerclər çəkərək yatağın ehtiyatı müəyyən olunmalıdır. Daha sonra isə yataq gələcəkdə iqtisadi fayda verecek qədər gəlirliyə malikdirsə,yəni bir tondan 3-4 qram və ya daha artıq qızl çıxarsa dövlət bu işi davam etdirir və bunun üçün isə əlave texniki avadanlıqlara ehtiyac var. Bu avadanlıqları özü istehsal etməyən ölkələr məcburdular ki,xaricdən avadanlıqları sifariş versinlər. Təbii ki, bu zaman pul vəsaitlərinə ehtiyac yaranır. Dövlət istər-istəməz bu pulu büdcədən götürür və ya xaricdən borc alır. Bu isə  öz növbəsində büdcədə kəsr yarada bilər.
Bizim kimi inkişaf etməkdə olan ölkələr təbii ki,bu avadanlıqları istehsal etmək qüdrətində deyildir. Bunları xaricdən almağa  məcburdurlar. Bu da idxal məhsullarının sayın artıracaqdır və tədiyyə balansı kəsri alınacaqdır. Lakin inkişaf etmiş ölkələrdə bu çox da tədiyyə balansına təsir etmir. Buna baxmayaq, dövlət  öz ərazisindəki rentabellili qızıl çıxardıqca onun keyfiyyət dərəsinə görə qiymət qoyub bazara çıxaracaq və artıq tədiyyə balsına müəyyən dəyişikliklər olacaqdır. Ölkəyə gələn xeyli gəlirlə isə büdcə kəsiri aradan qaldırılacaq
